
Nohi dhaloota san keessatti 
nama balchaa, ka komii hin 
qannee fi ka Waaqa woliin 
ideeme. Waaqi biyya lafaa 
ilaalee, kolbaan marti 
hammeennaan akka le'iisatti 
     jirtu dhagge.



Waaqi Nohiin, «Latti hunnaan wolitti 
ka'iisaan waan guutanteef, ani isaan mara 
lafa irraa balleessiisaaf murteeffadheera.» 



«Ati muka dansaa irraa hoboloo guddittii huji; 
keessa isi'iititti kolloo kolloo baasi! Keessaa 
fi duuballe'een leyyaa lafa keessaa 
dhaggamuun duuchi!» 



Dheerinna 
isi'ii meetira 
dhibba tokkoo fi 
soddomii sad, badhinna 
isi'ii meetira diddamii 
lama, hojjaa meetira 
kudhanii sad godhi. 



«Ammalle sagalee adda 
addaa ta atii fi wonni lubbuu 
qabanu kun marti nyaattanu 
hoboloo guddittii keessatti 
             tuuli» jedhe. 



Waan lubbuu qabu maralle, si woliin jiru'uun akka 
jiraatanu, gosuma gosa keessaa, lama lama tolchii,
              kormaa fi dhalaa gara hoboloo 
                   guddittii sanii seensisi. 



Hori'ii fi bineensa qulqulluu te'ane 
mara keessaa korma torba 
torbaa fi dhalaa torba torba, . . . 



. . . ka qulqulluu hin te'in mara 
keessalle'ee korma tokko tokkoo 
fi dhalaa tokko tokko fuudhiitii 
gara hoboloo gudditti'ii 
galchi.



Bisaan badi'ii jalaa 
bayiisaaf Nohii fi niitiin isaa, 
ilmaan isaatii fi niitoleen isaanii 
gara hoboloo gudditti'ii seenane. 



Kunille bara jiruu Nohii woggaa 
dhibba jayeesso'oo, ji’a 
lammeesso'oo, ji'a san keessa guyyaa 
kudhanii torbeesso'oo te'e; gaafas 
burqituun golba qile'ee gugurdoon 
dho'anee, foddaan gubba'aa banante. 



Bokkeenni guyyaa afurtamaa fi 
halkan afurtama lafa irratti bu'e. 



Bisaan lafa irraa guddoo ol ka'ee, 
hoboloon guddittiin sun 
bisaan irra deente. 



Bisaan lafa irraa guddoo ol ka'ee, gaarota ol 
dhedheeraa gubba'aan jala jiranu mara dhosse. Wonni 
lafa irra le'u ka hafuura baafatu marti du'e. 



Waaqi ammoo Nohi, hori'ii fi bineensota 
isa woliin hoboloo guddittii keessa jiranu 
mara qaabate; inni qilleensa lafa irratti 
buuse; Bisaanille gad 
dhidhatuu jalqabe. 



Guyyaa afurtamaan duuba 
Nohi qowa hobolo'otti 
baaseeru san banee, 
harraaqessa erge; harraaqessi 
sun haga bisaan lafa irraa 
  gogutti asii fi achi ka'aa ture. 
           Achiin duuba Nohi bisaan 
                     lafa irraa akka gad 
                               dhidhate ilaaliisaaf   
                                           saphaliisa erge. 



Ji'a lammeesso'oo keessa, guyyaa diddamii 
torbeesso'ootitti, latti guutumatti godde. Achiin duuba 
Waaqi, Nohiin, «Niitii teeti, ijoollee teetii 
         fi niitii ijoollee teetii woliin hoboloo 
                           keessaa bayi.» 



Nohi addee ciinca'aa Mootii Waan Maraatiif ijaare; horii 
qulqulluu mara 
keessaa, sinbirroota 
qulqulluu mara 
keessaa addee 
ciinca'aa san irratti 
ciincaa dhikeesse. 



Gondooroo ani 
isinii fi dada lubbuu 
qabu ka isin woliin 
jiruuf, dhaloota dhufu 
maralle'ee gondoore 
tanaaf beessisa kana 
kenna: ani hiituu tiyya

duumensa keessa 
keya; hiituun tunille 

beessisa Gondooroo 
anaa fi biyyaa lafaa 

oddu'utti te'e hin teeti. 



Yennaa ani 
gubbaa 
duumensaan 
gollee, hiituun 
duumensa keessaan 
mudhattu, ani gondooroo 
tiyya ta isinii fi dada lubbuu 

qabu mara woliin 
gondoore hin 

qaabadha; bisaan 
badi'ii dada lubbuu 
qabu mara deebi'ee 

ijjumaa hin balleessu.



Waaqi Nohii fi ilmaan 
isaa eebbisee, «Hora'aa, 
heddadha'a, lafa guuta'a!» 



«Nohii fi ilmaan isaa ta 
hoboloo guddittii keessaa baate 
Seem, Kaamii fi Yaafet. Kaam 
abbaa Kana'aanii ti. Isaan sadiin 
kun ilmaan Nohii ti; kolbaan 
lafa irraa duudiinuu ilmaan 
sadiin tana irraa 
           dhutte.»



3 60

Nami isatti dhugeeffatu maraa jiruu 
bara baraa akka qabaatu malee akka 

hin banneef, Waaqi biyya lafaa 
guddoo waan jaalatuuf Ilma ifii 

tokkochuma san kenne. 



Worra Rooma'aa 3:23 Nami martinuu cubbuu hujeera; 
ulfinni Waaqaalle irraa dhidhateera.

Worra Rooma'aa 6:23 Gatiin cubbu'uu du'a; kennansi 
Waaqaa ammoo karaa Goottaa keenna Yesuus 

Kiristoosiitiin jiruu bara baraa ti.

Ibroota 9:27 Nami mara akka du'uu fi achiin duuba 
mura'aaf akka dhikaatu murtayeera.

Worra Efesoonii 2:8,9 Isin badhaadha Waaqaatiin karaa 
dhugeeffanna'aatiin fayyitane malee, hujii teessaniinii moti; 
isiin tun kennaa Waaqaa ti. Akka nami tokkolle ittiin ifi hin 

jajne, huji'iinii moti.

Worra Rooma'aa 10:9,10 Yesuus Goottaa akka te'e, afaan 
keetiin yoo dhugaa baate, Waaqi du'a keessaa akka isa 

kaaselle, gadhaa keessatti yoo dhugeeffatte, ati hin fayyita. 



Nami gadhaa keessatti dhugeeffatee balchooma; afaaniin 
dhugaa bayee fayya. 

Wongeela Yohaannisii 3:16,17 Nami isatti dhugeeffatu 
maraa jiruu bara baraa akka qabaatu malee akka hin 

banneef, Waaqi biyya lafaa guddoo waan jaalatuuf Ilma ifii 
tokkochuma san kenne. Biyya lafaa karaa isaatiin akka 

fayyisuuf malee, akka itti muruuf Waaqi Ilma ifii gara biyya 
lafaa hin ergine.

1 Wongeela Yohaannisii 5:11-13 Dhugaan inni baye tana: 
Waaqi jiruu bara baraa nu'uuf kenneera, jiruun tun Ilma 

isaa keessa jirti. Nami Ilma Waaqaa qabu jiruu qaba; nami 
Ilma Waaqaa hin qanne jiruu hin qabu. Isin worri maqaa 
Ilma Waaqaatitti dhugeeffattanu, jiruu bara baraa akka 

qaddanu akka beettanuuf, ani tana mara isiniif barreessa.

